
I YОSH OILALARNING MUSTAHKAMLIGIGA 
ZAMONAVIY AXBOROT VOSITALARIDAN 

Annotatsiya: Maqolada yosh oilalarning mustahkamligiga internet va ijtimoiy tarmoqlarning ta’siri masalalari ochib 
berilgan. Shuningdek, internetning ijobiy va salbiy tomonlari haqida ma’lumotlar keltirilgan. Ayniqsa, hozirgi zamonda 
internet tarmog‘i orqali tarqatilayotgan yosh oila vakillari ongiga salbiy ta’sir etuvchi ma’lumotlar, turli g‘oyalar, ijtimoiy 
normalarga zid bo‘lgan materiallar, yoshlar xulq-atvorida og‘ishishga sabab bo‘luvchi omillar borasida ilmiy-nazariy 
ma’lumotlar berilgan.

Kalit so‘zlar: Yosh oila, globallashuv, internetga tobelik, ijtimoiylashuv, ijtimoiy tarmoqlar, g‘oyaviy-mafkuraviy immunitet, 
axborot, zamonaviy vositalar, psikologik ta’sir.

Abstract: The article discusses the impact of the Internet and social networks on the strength of young families. It also 
provides information on the pros and cons of the Internet. In particular, there is scientific and theoretical information about 
the negative impact on the minds of young families, various ideas and materials that contradict social norms, and the 
factors that lead to deviations in the behavior of young people.

Key words: Young family, globalization, Internet addiction, socialization, social networks, ideological immunity, information, 
modern media, psychological influence.

Аннотация: В статье рассматривается влияние интернета и социальных сетей на стабильность молодых семей. 
Также представлена информация о положительных и отрицательных сторонах интернета. В частности, имеются 
научно-теоретические сведения о негативном влиянии на сознание молодых семей различных представлений, 
материалов, противоречащих общественным нормам, а также факторов, приводящих к отклонениям в поведении 
молодежи.

Ключевые слова: Молодая семья, глобализация, интернет-зависимость, социализация, социальные сети, 
идеологический иммунитет, информация, современные СМИ, психологическое воздействие.

K I R I S H
XXI asrda axborot bo‘roni barcha insoniyatni o‘z domiga tortib bormoqda. Shu sababli bugungi kunda 

tashqi olamdan kelayotgan axborotlar oqimiga nisbatan yoshlarda kuchli immunitetni shakllantirish va uning 
yangi etnopsixologik yo‘llarini kashf etish zamonaviy psixologiyaning eng asosiy vazifalaridan biri hisoblanadi.

Ijtimoiy makon – bu ayni vaqtda axborot makoni hamdir. Globallashuv sharoitida axborot hajmining kattaligi, 
ularning zamonaviy tezkor vositalari orqali tarqatilayotgan axborot sohasining ijtimoiy makonning boshqa 
shakllaridan tubdan farq qilishini ta’minlamoqda. Xususan, zamonaviy ommaviy axborot vositalari (ayniqsa, 
Internet tizimi) orqali tarqatilayotgan xabar va ma’lumotlarga turli siyosiy taqiqlar, davlat chegaralari to‘siq bo‘la 
olmaydi. Shunday ekan, jamiyatning asosiy bo‘g‘ini bo‘lgan oilalar va undagi turli avlod vakillarining ijtimoiy-
psixologik rivojlanishiga har tomonlama ta’sir qiluvchi internet tarmoqlarini tadqiq qilish va yuzaga kelishi 
mumkin bo‘lgan muammolarning oldini olish bugungi kunning dolzarb masalasidir.

Darhaqiqat, yosh oilalar jamiyatning har tomonlama rivojlanishiga ta’sir qilib, ularning mustahkam bo‘lishi 
millatning ertangi kunini belgilab berishi isbot talab qilmaydigan haqiqatdir. Yosh oila a’zolari tezkor axborot 
vositasi hisoblangan internetdan muntazam ravishda foydalanib kelishini zamonaviy hayotning bir ko‘rinishi 
sifatida baholash mumkin. Ammo mazkur axborot vositalaridan to‘g‘ri foydalanish, ularda keltirilgan turli 
ma’lumotlarni tahlil qila olish va uni amalda qo‘llash eng murakkab jarayon hisoblanadi. Bundan tashqari, 

Ibunday axborot vositalariga ma’lumotlarni joylash va tarqatishda shaxsga nihoyatda katta mas’uliyat yuklanishini 

ko‘pgina yoshlar tushunib yetmasligi natijasida, oilaviy munosabatlar darz ketishiga olib kelishi mumkin.
Asosiy qism
Aksariyat hollarda yosh oila vakillari internet olamiga turli maqsadlarda, xususan, oilaviy munosabatlarni 

yaxshilash, oilaviy byudjetni rejalashtirish yoki shunga o‘xshash biror faoliyat haqida ma’lumot olish uchun kiradi. 
Lekin bunday vaziyatlarda asosiy maqsaddan chalg‘ituvchi, inson psixikasiga salbiy ta’sir etuvchi axborotlar 
domiga tushib qolish ehtimoli mavjud bo‘lib, go‘yo o‘zlari uchun qiziqarli, ammo tashqaridan qaraganda xavfli 
ma’lumotlarni muntazam ravishda kuzatib borish orqali asta-sekin internetga tobelik muammosiga duch kelishi 
mumkin.

Yuqorida tilga olingan holatlar, ayniqsa, yosh oilalarda dunyoqarashi tor yoki ma’lum bir soha bo‘yicha 
chuqur bilimga ega bo‘lmagan insonlar turli o‘yinlarga yoki kinofilmlarga nisbatan tobelikning yuzaga kelishiga 
sababchi ekanligini va ana shunday ko‘ngilochar tarmoqlar asta-sekin targ‘ibot manbayiga aylanib borishini 
tushunib yetmaydilar. Mazkur turdagi targ‘ibot ishlari, avvalo, inson tafakkuri, ong-u shuurida, so‘ngra esa 
dunyoqarashida katta o‘zgarishlarni yuzaga keltiradi.

Psixolog olimlar tomonidan olib borilgan tadqiqot ishlarida internetga tobelik masalalarining ilmiy-nazariya 
asoslari ochib berilgan. Jumladan, rossiyalik olimlar V.L. Maligin, N.S. Xomeriki va E.A. Smirnova izlanishlariga 
ko‘ra, internetga tobelik o‘smirlar guruhida tajovuzkorlik, xavotirlanishga moyillik, emotsional va kommunikativ 
sohadagi buzilishlarga olib kelishi mumkin [6].

J. Markof va K. Xefnerning “Xakerlar” kitobida va shu kabi boshqa asarlarida xakerlarning portretlari, 
ularning umumiy sifatlari, ayrim psixologik xususiyatlarini kuzatish mumkin. Xususan, ko‘pchilik xakerlar juda 
yuqori darajadagi aql sohibi bo‘lishadi. Buning boisi shundaki, xakerlar uchun masofaviy kompyuterlarga 
muvaffaqiyatli kirish, telefon va boshqa texnika tizimlari haqida kerakli bilimlarga ega bo‘lish jarayonida yuqori 
kognitiv qobiliyatlar talab etiladi [6].

Shu o‘rinda ta’kidlash joizki, axborotlar turli ijtimoiy qatlamlar, professional va milliy guruhlar vakillariga 
har xil ta’sir qilish barobarida, uni suiiste’mol qilish amaliyoti turli guruhlarda bir-biridan keskin farq qilishi 
mumkin. Bu eng avvalo, axborot manbai minimal (televidenie, radio), ayrimlarda esa keng (internet, yangi 
telekommunikatsiyalar tizimi) bo‘lishi mumkin. Mutaxassislar fikriga ko‘ra, bugungi kunda jamiyatda aynan 
axborotni olish, unga yo‘l topish sohasida keskin bo‘linish, tabaqalashuv sodir bo‘lmoqda [5; 189-b].

Yoshlar o‘zining harakatchanligi va yangilikka intiluvchanligi hamda bo‘sh vaqt resursiga egaligi tufayli 
yuqori darajada kommunikativ faollik ko‘rsatishadi. Boshqa guruhlarda esa nisbatan passivlik kuzatiladi. Ularga 
xos bunday xususiyatlar salbiy oqibatlarni ham keltirib chiqarishi mumkin. Bu birinchi guruh uchun tobora 
faollashayotgan agressiv siyosiy ta’sirga berilib ketish xavfining mavjudligida, ikkinchi guruhning esa pozitiv 
mazmunga ega axborotlar ta’siridan tashqarida qolishi bilan belgilanadi [3; 155-b].

Uchinchisi, iqtisodiy, siyosiy, madaniy-ma’rifiy va boshqa sohalardagi axborotlar ta’sirlashuvi ijtimoiy 
hayotning mazmunan boyishi, takomillashuvining muhim omili hisoblanadi. Shu nuqtayi nazardan qaraganda, 
bugungi kunda axborot almashinuvi insoniyat taraqqiyotining muhim shartiga aylandi, deyish mumkin.

Axborot tarmoqlarining yo‘nalganligi mohiyatiga e’tibor qaratilsa, uni mantiqiy tahlil asosida ikki guruhga 
ajratish mumkin:

- ijobiy (ilmiy asosga va mantiqiy tasdiqqa ega) tarmoqlar;
- salbiy (ilmiy va mantiqiy tasdiqqa ega bo‘lmagan) tarmoqlar.
Har ikki tarmoqlar axborot tizimiga joylashtiruvchilarning o‘z oldilariga qo‘ygan maqsadlariga bog‘liq bo‘lib, 

mazkur maqsadlarga mos keladigan axborotlarni turli ko‘rinishda tarqatish imkonini beradi.
Ijobiy (ilmiy asos va mantiqiy tasdiqqa ega) tarmoqlarga xalqimiz tarixi, qadriyatlarimizga mos ma’lumotlar 

va umumbashariy ilmiy manbalar hamda shu kabi asosli axborotlarni qamrab olgan vositalarni kiritish mumkin. 
Misol uchun, yosh tadqiqotchi olimlar tomonidan oilalar farovonligini ta’minlaydigan ijobiy tarmoqlarni yaratish 
bo‘yicha olib borilayotgan izlanishlar jamiyat a’zolari uchun katta imkoniyatlarni taqdim etadi. Qolaversa, 
bugungi kunda yosh uy bekalari xonadon yumushlarini bajarishda yengillik berayotgan, “yaxshi maslahatchi” 
vazifasini bajaruvchi internet tarmoqlari ham mavjudki, undan unumli foydalanish kundalik hayotdagi vazifalarni 
amalga oshirish jarayonini soddalashtiradi.

Internet tarmoqlaridan to‘g‘ri foydalanish yosh oila vakillarining oilada yuzaga keladigan turli muammoli 
vaziyatlarning oldini olib, mavjud muammolarni bartaraf etishda ijobiy natijalarga olib kelishi bilan bir qatorda, 
oilani mustahkamlashga ham xizmat qiladi. Buning uchun yoshlarni internet tarmoqlaridan to‘g‘ri foydalanish 
malakalarini takomillashtirib borish lozim.

Axborot iste’moli, aniqrog‘i, ma’naviy ehtiyojlarni qondirishga qaratilgan hodisadir. Axborot iste’moli 
xizmatlar iste’molining o‘ziga xos shakli hisoblanadi. Ma’lumki, har qanday xizmatni iste’mol qilishdan avval 
uning sifati, narxi, foydasi, qulayligi va boshqa shu xususiyatlari ham inobatga olinadi. Masalan, taklifi kamayib 
ketgan xizmatlarning iste’mol darajasi yuqori bo‘lib, ularga talab kuchayadi. Mazkur xususiyatlar axborot 
iste’moli jarayoniga ham xosdir. Biroq ma’naviy ne’mat bo‘lgan axborotni iste’mol qilish o‘ziga xos tomonlari 



252

“Zamonaviy psixologiyaning dolzarb muammolari”
M

A
K

T
A

B
G

A
C

H
A

 V
A

 M
A

K
T

A
B

 T
A

’L
IM

I bilan ham ajralib turishini ta’kidlash joiz. Xususan, axborot konkret shaxs, ijtimoiy guruh, millat, jamiyat va 
davlat tomonidan iste’mol qilinadi-ki, mazkur darajalarda iste’mol jarayonlari bir-biridan farq qiladi. Masalan, 
biron shaxs uchun qiziqarli bo‘lgan ma’lumot, muayyan ijtimoiy qatlam yoki guruh uchun ahamiyatsiz bo‘lishi 
mumkin. Shuningdek, axborot makon va zamon xususiyatlariga ham ega. Chunonchi, G‘arbda o‘ta ommabop 
bo‘lgan axborotlar, Sharq xalqlari tomonidan kam iste’mol qilinishi mumkin. Bundan tashqari, ma’lum bir tarixiy 
davrda katta qiziqish bilan kutib olingan ma’lumotlar vaqt o‘tishi bilan odatiy holga aylanishi va ijtimoiy hayotda 
bu tarzda in’ikos etmasligi mumkin [1; 258-b].

Axborot iste’moli, kim tomonidan iste’mol qilinishidan qat’i nazar, qabul qilish, tushunish, talqin etish kabi 
bir-biri bilan uzviy bog‘liq bo‘lgan bosqichlarda amalga oshadi.

Bugungi kunda axborot iste’moli jarayoni ham o‘ziga xos madaniyatni taqozo etmoqda-ki, madaniyatning 
bunday shakli insoniyat ma’naviy madaniyatining tarkibiy qismiga aylanishi zarur.

Axborot iste’moli madaniyati globallashuv jarayonlarining xarakterli xususiyatlaridan biri bo‘lgan Internet 
tarmog‘i jadal rivojlanib borayotgan hozirgi sharoitda ayniqsa muhim ahamiyat kasb etadi. Shuning uchun 
hozirgi davr yoshlari oldida axborot tanlash imkoniyati shu qadar yuqoriki, uning talabini qondira olmaydigan 
ma’lumotlar bir zumda qimmatini yo‘qotishi aniq. Shu nuqtayi nazardan qaraganda, hozirgi davrda axborot 
iste’moli avvalgilardan tubdan farq qiladi.

Oliy ta’limda bilim olish, ishlab chiqarishning biror sohasida faoliyat ko‘rsatish kabi faoliyatlarda internet 
manbalaridan to‘g‘ri foydalanish davr talabiga aylanib bormoqda. Mazkur holatlarni inobatga olgan holda, 
yoshlarni internetdan ilmiy maqsadlarda foydalanish madaniyatini har tomonlama takomillashtirish uchun 
maxsus kurslarni yo‘lga qo‘yish maqsadga muvofiq.

Fan-texnika taraqqiyoti shiddat bilan rivojlanib borayotgan bir davrda, aksariyat yoshlar (ayniqsa, yosh 
bolali talaba ayollar) soatlab kutubxonalarda ishlash imkoniyatiga ega emas. Mana shunday holatlarning 
yechimi sifatida internetdan unumli foydalanish, unda keltirilgan elektron axborot resurslaridan kerakli ilmiy 
ma’lumotlarni olish kabi amallarni keltirish mumkin. Internet tarmoqlaridan to‘g‘ri foydalanish yosh oilalarning 
mustahkamligini ta’minlash bilan bir qatorda, ularda o‘zlariga bo‘lgan ishonchni oshirib, fan sohasida yangidan 
yangi bilimlarni o‘zlashtirish orqali ilmiy ishlanishlariga keng yo‘l ochib beradi [3; 155-b].

X U L O S A  V A  T A K L I F L A R
Xulosa o‘rnida shuni ta’kidlash mumkinki, inson asosan axborot ta’siri va muhitida dunyoni kashf etadi, 

hayot va faoliyatining yo‘nalishini belgilab oladi. Axborot o‘zining mazmuni va xilma-xilligi bilan farqlanib turadi. 
Biroq u qanday bo‘lmasin, yoshlar ongi, kayfiyati, hissiyotlariga ijobiy yoki salbiy ta’sir etuvchi vositadir. Internet 
va boshqa vositalar orqali axborot tarqalishini tartibga solishda nafaqat vakolatli davlat organlari, balki nodavlat 
tashkilotlar, fuqarolik jamiyati institutlari ham faol ishtirok etishlari maqsadga muvofiqdir. Shunday ekan, axborot 
xurujlari avj olgan globallashuv sharoitida har bir mas’ul xodim, mafkurachi, tarbiyachi va rahbar o‘z ish usulini 
o‘zgartirishi, muloqot qobiliyatini takomillashtirishi lozim. Undan tashqari, dunyo bo‘yicha ommaviy axborot 
vositalari orqali ta’sir kuchaygan sharoitda, yoshlarning ma’naviy jihatdan tarbiyalanganligi o‘ta dolzarb bo‘lgan 
bir sharoitda yoshlar ongini psixologik himoya qilishga alohida e’tibor qaratish va bunda psixologik holatlar va 
hodisalarni bilishi zarur.

